ՏԵՂԵԿԱՆՔ - ՀԻՄՆԱՎՈՐՈՒՄ
«Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացման ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը սահմանելու և Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ
1. Անհրաժեշտությունը   

Նախագծի մշակումը պայմանավորված է գործող որոշումը Եվրոպական պառլամենտի և խորհրդի 2006 թվականի դեկտեմբերի 20-ի 2006/126/ԵՀ հրահանգի և գործող օրենքների պահանջներին համապատասխանեցնելու անհրաժեշտությամբ:
2. Ընթացիկ իրավիճակը և խնդիրները
1. Ներկայումս գործող օրենսդրությամբ սահմանված չեն գործնական վարման հմտությունների և թեկնածու վարորդի վարքագծի ստուգման հետ կապված իրավահարաբերությունները, քննությունն անցկացնող ոստիկանության ծառայողների վերապատրաստման կազմակերպումը: Այդ պահանջները բխում են վերոնշված հրահանգից, ինչպես նաև եվրոպական մի շարք երկրների օրինակներից:

2. ՀՀ-ում լայն տարածում է գտել մոպեդների շահագործումը, որի վարելու համար սակայն մինչ օրս իրավունք նախատեսված չէ: Մոպեդներ վարողների համար իրավունք սահմանելը ուղղված է ճանապարհային երթևեկության անվտանգության ապահովման ամրապնդմանը: 
3. Ներկայումս վարորդական վկայական ստանալու համար անցկացվող որակավորման գործնական քննությունը անցկացվում է միայն ավտոդրոմում կամ ավտոհրապարակում, իսկ հաշվառման-քննական այն ստորաբաժանումներում, որտեղ առկա չէ ավտոդրոմ կամ ավտոհրապարակ անցկացվում է ճանապարհային երթևեկության իրական պայմաններում՝ 15 րոպե ժամանակով: Այդ հանգամանքները չեն կարող լիարժեք պատկեր ապահովել վարորդի թեկնածուի վարման հմտությունների և վարքագծի վերաբերյալ, ուստի նախատեսվում է, որ գործնական քննությունը անհրաժեշտ է իրականացնել և ավտոդրոմում կամ ավտոհրապարակում, և  ճանապարհային երթևեկության իրական պայմաններում 25 րոպե ժամանակ «A», «AM», «A1», «B», «B1» և «BE» կարգերի ու ենթակարգերի համար և 45 րոպե ժամանակ այլ կարգերի ու ենթակարգերի համար, որոնք նույնպես հրահանգի պահանջներ են: 

4. Ներկայումս վարորդական վկայական ստանալու համար անձը պարտադիր ներկայացնում է անձնագիր կամ անձը հաստատող այլ փաստաթուղթ, իսկ դրանցում անձի հաշվառման վայրի մասին տեղեկության բացակայության դեպքում՝ ըստ փաստացի բնակության վայրի տեղեկանք, ինչն ըստ էության չի արտացոլում տվյալ անձի ՀՀ-ում հաշվառված լինելու օրինականության մասին: Ինչպես նաև ամրագրված չէ օտարերկրացիների, քաղաքացիություն չունեցող անձանց, փախստական ճանաչված, ապաստան հայցողի և ժամանակավոր պաշտպանություն ստացած փախստականին վարորդական իրավունքի վկայական տրամադրելու դեպքում բնակության փաստը հավաստող պարտադիր ներկայացման ենթակա փաստաթղթի վերաբերյալ դրույթ: 
3.Կարգավորման նպատակը և բնույթը 
Նշված խնդիրներին լուծում տալու համար մշակվել է սույն նախագիծը, որով կատարվող փոփոխությունները և լրացումները նպատակ ունեն կարգավորելու վարորդական իրավունքի վկայական ստանալու հետ կապված իրավահարաբերությունները՝ Եվրոպական պառլամենտի և խորհրդի 2006 թվականի դեկտեմբերի 20-ի 2006/126/ԵՀ հրահանգի և գործող օրենքների պահանջներին համապատասխանեցնելու միջոցով:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Ոստիկանության կողմից:
5. Ակնկալվող արդյունքը
Որոշման նախագծի ընդունմամբ գործող որոշումը կհամապատասխանեցվի Եվրոպական պառլամենտի և խորհրդի 2006 թվականի դեկտեմբերի 20-ի 2006/126/ԵՀ հրահանգի գործող օրենքների պահանջներին, ինչպես նաև վարորդական իրավունքի վկայական ստանալու գործընթացն առավել հստակ և արդիական կարգավորում կստանա:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացման ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը սահմանելու և Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացնելու ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը սահմանելու և Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունմամբ պետական բյուջեում ծախսերի նվազեցում նախատեսվում է հետևյալ խումբ կարգավորումների հետևանքով.

1. նախատեսվում է տեսական քննությունների անցկացումը բացի հայերեն լեզվից հնարավոր դարձնել նաև անգլերեն և ռուսերեն լեզվով, ինչը ենթադրում է հարցաշարերի թարգմանության հետ կապված ծախս հետևյալ գումարային արտահայտությամբ.
· հայերենից անգլերեն լեզվով թարգմանության է ենթակա 72.000, իսկ հայերենից ռուսերեն՝ 30.000 բառ, որի շուկայական արժեքը մեկ էջի համար (մեկ էջը պարունակում է 600 բառ) ինտերնետային կայքերի (հղում՝ https://www.list.am/item/8852558) գնային առաջարկների ուսումնասիրության արդյունքով կազմում է 600 ՀՀ դրամ,
2. գործնական վարման հմտության ստուգման համար նախատեսված տրանսպորտային միջոցները պետք է կահավորվեն տեսաձայնագրող և տեսանյութի արխիվացման համար նախատեսված համապատասխան սարքավորումներով, որոնց շուկայական արժեքը ինտերնետային կայքերի գնային առաջարկների ուսումնասիրության արդյունքով կազմում է 300.000 ՀՀ դրամ (հղում՝ https://www.list.am/item/8130336) յուրաքանչյուր քննական տրանսպորտային միջոցի համար (ընդհանուր առմամբ մեկ քննական ստորաբաժանմանն անհրաժեշտ է 22 տրանսպորտային միջոց), 
3. Ճանապարհային ոստիկանությունը ներկայումս վարորդական վկայականների հատկացման քննական գործընթացն իրականացնում է տարածքային 13 հաշվառման-քննական ստորաբաժանումների միջոցով: Նշված ստորաբաժանումները չունեն ավտոհրապարակներ կամ ավտոդրոմներ (բացառությամբ Երևանի և Կոտայքի հաշվառման-քննական ստորաբաժանումների) և հագեցված չեն «AM», «A», «B», «C», «D» և «E» կարգերի և «A1», «B1», «C1» և «D1» ենթակարգերի առնվազն մեկական, իսկ «B» կարգի դեպքում առնվազն երկու՝ ավտոմատ և մեխանիկական փոխհաղորդակ ունեցող տրանսպորտային միջոցներ՝ մեկ քննական ստորաբաժանման հաշվարկով: Սակայն հետագա քննական պրոցեսի կազմակերպումն իրականացվելու է 4 քննական ստորաբաժանումներում (հյուսիսային, հարավային, կենտրոնական և արևելյան): Հետևաբար նախագծի ընդունմամբ ծախսեր են առաջանալու մեկ քննական ստորաբաժանման հաշվարկով առնվազն 22 ավտոմատ և մեխանիկական փոխհաղորդակ ունեցող տրանսպորտային միջոցներ ձեռք բերելու համար: Պետք է հաշվի առնել, որ ոչ լիարժեք քանակով քննական տրանսպորտային միջոցներով ներկայումս հագեցված են միայն Երևան քաղաքում գործող քննական ստորաբաժանումը՝ 9 տրանսպորտային միջոցով (1 հատ «A» կարգի, 4 հատ «B» կարգի, որից 2-ը ավտոմատ, 2-ը մեխանիկական փոխհաղորդակով, մեկական «C1» ու «D1» ենթակարգերի և «C» ու «D» կարգերի մեխանիկական փոխհաղորդակով տրանսպորտային միջոցներ) և Կոտայքի քննական ստորաբաժանումը՝ 4 տրանսպորտային միջոցով (2 հատ «B» կարգի, որից 1-ը ավտոմամտ, 1-ը մեխանիկական փոխհաղորդակով, և մեկական «C» ու «D» կարգերի մեխանիկական փոխհաղորդակով տրանսպորտային միջոցներ): Ստորև ներկայացվում է հաշվարկ քննական 4 ստորաբաժանումներին անհրաժեշտ տրանսպորտային միջոցների տեսակների քանակի և արժեքների մասին (արժեքների հաշվարկային գինը ուսումնասիրվել է ինտերնետային կայքից ռուսական և արտասահմանյան արտադրողների համապատասխան մոդելների մասով):   

	Քննական ստորաբաժանման հաշվարկով անհրաժեշտ տրանսպորտային միջոցների վերաբերյալ

	Կարգ, ենթակարգ
	Անվանում
	Քանակ
ընդամենը
	Միավոր գին /դրամ/ 
	Գումար /հազ. դրամ/ 

	AM  կարգ
	մոպեդ
	8
	               595,000 
	                    4,760,000 

	A1  ենթակարգ
	թեթևմոտոցիկլ
	8
	               582,000 
	                    4,656,000 

	A  կարգ
	մոտոցիկլ
	8
	               679,000 
	                    5,432,000 

	B1  կարգ
	կվադրոցիկլ
	8
	               848,750 
	                    6,790,000 

	B  ենթակարգ
	թեթև մարդատար ավտոմոբիլ /մեխանիկական/
	8
	           9,200,000 
	                  73,600,000 

	B  ենթակարգ
	թեթև մարդատար ավտոմոբիլ /ավտոմատ/
	8
	           9,970,000 
	                  79,760,000 

	C1  ենթակարգ
	բեռնատար ավտոմոբիլ /մեխանիկական/
	4
	         12,465,000 
	                  49,860,000 

	C1  ենթակարգ
	բեռնատար ավտոմոբիլ /ավտոմատ/
	4
	         21,600,000 
	                  86,400,000 

	C  կարգ
	բեռնատար ավտոմոբիլ /մեխանիկական/
	4
	         14,805,000 
	                  59,220,000 

	C  կարգ
	բեռնատար ավտոմոբիլ /ավտոմատ/
	4
	         24,687,000 
	                  98,748,000 

	D1  ենթակարգ
	ավտոբուս /միկրո/
	8
	         18,620,000 
	               148,960,000 

	D  կարգ
	ավտոբուս
	8
	         29,400,000 
	               235,200,000 

	E  կարգ
	կցորդ /կիսակցորդ/
	8
	               735,000 
	                    5,880,000 

	ԸՆԴԱՄԵՆԸ
	 
	88
	 
	               859,266,000 


4. նախատեսվում է գործնական քննությունների ընդունումը պարտադիր կերպով իրականացնել և´ ավտոդրոմներում ու ավտոհրապարակներում, և´ երթևեկության իրական պայմաններում, ընդ որում նախկինում քննությունն ընդունվում էր կա´մ ավտոդրոմներում ու ավտոհրապարակներում, կա´մ երթևեկության իրական պայմաններում, որի դեպքում քննության տևողությունը ներկայումս նախագծով նախատեսված 25 և 45 րոպեների փոխարեն կազմում էր 15 րոպե: Նշվածի համատեքստում առաջ է գալիս քննական տրանսպորտային միջոցների տեխնիկական սպասարկման, վառելիքի և շահագործման արդյունքում ՀՀ կառավարության 2004 թվականի հուլիսի 1-ին թիվ 957-Ն որոշմամբ սահմանված տարեկան 12%-ի չափով բնական մաշվածության հետևանքով սպասարկումն ապահովելու համար ծախսերի ավելացում: Բացի դա, հաշվի առնել, որ կապված քննական տրանսպորտային միջոցների քանակից պետք է համապատասխանաբար ավելացնել դրանց շահագործման համար նախատեսված վառելիք ձեռք բերելու համար ծախսերը: Մասնավորապես՝ Երևանի քաղաքի քննական ստորաբաժանման 9 տրանսպորտային միջոցների շահագործման համար ամսեկան կտրվածքով հատկացվում է 1000 լիտր բենզինային և 140 լիտր դիզելային վառելիք (նշվածի համատեքստում պետք է նկատի ունենալ, որ վառելանյութի ամսեկան ծախսերից խուսափելու միջոց կարող է հանդիսանալ հիբրիդային և (կամ) էլեկտրական շարժիչով քննական տրանսպորտային միջոցներ ձեռք բերելը): Ստորև ներկայացվում է հաշվարկ քննական 4 ստորաբաժանումներին անհրաժեշտ տրանսպորտային միջոցների տեսակների վառելիքի ծախսի մասին (արժեքների հաշվարկը կատարվել է սույն տեղեկանքի 3-րդ կետում նշված տրանսպորտային միջոցների տեսակների տեխնիկական բնութագրերին համապատասխան):

Քննական ստորաբաժանման հաշվարկով անհրաժեշտ տրանսպորտային միջոցների վառելիքի ծախսի վերաբերյալ
	Կարգ, ենթակարգ
	Անվանում
	Քանակ

ընդամենը
	1 մեքենայի տարեկան վառելիքի ծախս

	Ընդամենը տարեկան վառելիքի ծախսը

	AM  

կարգ
	մոպեդ
	8
	                                 120 
	                                 960 

	A1  ենթակարգ
	թեթև մոտոցիկլ
	8
	                                 180 
	                             1,440 

	A  

կարգ
	մոտոցիկլ
	8
	                                 180 
	                             1,440 

	B1 

կարգ
	կվադրոցիկլ
	8
	                                 240 
	                             1,920 

	B  

ենթակարգ
	թեթև մարդատար ավտոմոբիլ /մեխանիկական/
	8
	                                 720 
	                             5,760 

	B  

ենթակարգ
	թեթև մարդատար ավտոմոբիլ /ավտոմատ/
	8
	                                 720 
	                             5,760 

	C1  ենթակարգ
	բեռնատար ավտոմոբիլ /մեխանիկական/
	4
	                                 960 
	                             3,840 

	C1  ենթակարգ
	բեռնատար ավտոմոբիլ /ավտոմատ/
	4
	                                 960 
	                             3,840 

	C  

կարգ
	բեռնատար ավտոմոբիլ /մեխանիկական/
	4
	                                 960 
	                             3,840 

	C  

կարգ
	բեռնատար ավտոմոբիլ /ավտոմատ/
	4
	                                 960 
	                             3,840 

	D1  ենթակարգ
	ավտոբուս /միկրո/
	8
	                                 720 
	                             5,760 

	D  

կարգ
	ավտոբուս
	8
	                                 720 
	                             5,760 

	E  

կարգ
	կցորդ /կիսակցորդ/
	8
	 
	                                     -   

	ԸՆԴԱՄԵՆԸ
	
	88
	7,440
	44,160


ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացման ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը սահմանելու և Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացնելու ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը սահմանելու, և Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:

ՀՀ ՈՍՏԻԿԱՆՈՒԹՅՈՒՆ
